
D E K R È  E G Z E K I T I F 
 
ETABLI YOUN OSWA PLIS ETABLISMAN KOREKSYON NAN DEPATMAN KOREKSYON AK 

SIPÈVIZYON KOMINOTÈ EKSKLIZIVMAN POU JÈN YO  
 

ALÓSKE, Eta New York se youn nan sèlman de eta ki, daprè dispozisyon otomatikman trete tout jèn 

ki gen laj 16 ak 17 ane nan sistèm jistis kriminèl pou tout ofans yo; e  

ALÓSKE, apeprè yon santèn (100) jèn anprizone nan etablisman prizon adilt nan Eta New York ak 

apeprè senk san senkant (550) jèn aktyèlman anprizone nan prizon lokal yo.   Jèn koulè yo afekte 

dispwopòsyonèlman e yo konpoze katrevende pousan (82) pami sila yo ki kondane nan prizon adilt; e  

ALÓSKE, li byen etabli ke anprizonman jèn gen konsekans negatif enpòtan sou popilasyon sa, enkli, 

men ki pa limite a pousantaj elve swisid ak residivis.   Rechèch te montre ke jèn yo trete tankou adit gen 

venn-sis pousan (26) pousan chans pi elve pou re-anprizonman pase jèn yo ki trete tankou jivenil; e  

ALÓSKE, malgre gwo efò ki te fèt pou pase lwa Ogmante Laj la ki ta gen, pami lòt bagay, asire ke 

jèn anprizone yo resvwa sèvis epi gen yon opòtinite pou adrese konsekans kolateral yon kondanasyon, lwa 

pat anmezi pou jwenn yon antant, ki ta nesesite ke mwen pouswiv yon mezi entèrim annatandan pasaj yon 

pwojè lwa ki swa ogmante laj respnsabilite kriminèl oswa antreprann refòm enpòtan ke Komisyon sou Jèn yo 

te souliye, sekirite piblik ak jistis ak pwojè lwa mwen an ki te pwopoze; e  

ALÓSKE, nan enterè pou pwomote sekiritre piblik ak jistis, Eta New York angaje pou enplemante 

règleman ki pwomote rezilta amelyore pou jèn ki enplike nan tribinal, ak pou pran etap pou retire jèn yo ki 

aktyèlman nan prizon, ak pou detounen sila yo ki pral kondane daprè lwa ki egziste deja nan prizon adilt yo, 

epi bay pwogram ak sèvis ki nesesè pou ede nan redwi pousantaj residivis jèn yo; e  

ALÓSKE, konfòmeman a seksyon 112 nan Lwa Koreksyon, Komisyonè Depatman Koreksyon ak 

Sipèvizyon Kominotè Eta New York (DOCCS) otorize pou jere, kenbe, ak kontwole etablisman koreksyon 

Eta, prizonye yo ki enkasere ladan, ak tout kesyon ki gen rapò avèk gouvènman an, disiplin, politik, kontra, 

ak kesyon fiskal ladan; ak   

ALÓSKE, konfòmeman a sou-divizyon 2 nan seksyon 70 Lwa Koreksyon an,  DOCCS ka etabli 

oswa kenbe nenpòt kalite enstitisyon oswa pwogram tretman, ki pa konsistan avèk okenn lòt dispozisyon lwa; 

e   

ALÓSKE, konfòmeman a sou-divizyon 3 nan seksyon 70 Lwa Koreksyon an, komisyonè DOCCS ka 

etabli epi kenbe nouvo etablisman koreksyon, annakò avèk bezwen depatman an; e   

ALÓSKE, konfòmeman a sou-divizyon 8 nan seksyon 70 Lwa Koreksyon an, Komisyonè DOCCS 

otorize pou antre nan kontra, avèk kantite lajan ki te afekte toutfwa, avèk nenpòt inivèsite, ajans sosyal, oswa 

moun ki kalifye pou rann sèvis pwofesyonèl a nenpòt etablisman koreksyon; e  

ALÓSKE, konfòmeman a seksyon 501 nan Lwa Egzekitif, Biwo Sèvis Fanmi ak Timoun Eta New 

York (OCFS) diman otorize pou etabli, opere ak kenbe, oswa kontra pou operasyon ak pwogram antretyen 

pou avanse byennèt moral, fizik, mantal ak sosyal jèn yo nan eta sa; e   

ALÓSKE, se fonksyon fondamantal OCFS pou bay pwogram tretman ak sèvis pou jèn yo ki twouble, 

ak ofansè jivenil ki gen laj 16 ak 17 ane, an patikilye; e  

ALÓSKE, DOCCS, an kolaborasyon avèk OCFS, Biwo Sante Mantal (OMH), ak Biwo Sèvis Jeneral 

(OGS), te mande pou devlope yon plan pou deplase jèn yo ki gen laj 16 ak 17 ane nan prizon adilt yo pou 

mennen yo nan yon etablisman ki gen pwogram sipò nesesè ak anpwlaye.   Ajans yo te devlope yon plan, ki 

idantifye etablisman an pou konsiderasyon, travay ki nesesè ak delè ki obligatwa pou pare etablisman pu loje 

fi yo ak jèn laj 16 ak 17 ane ki klasifye nan nivo sekirite minim ak mwayèn, bay pwogram, anplwaye, ak 

sèvis ki nesesè pou etablisman an, e ajans yo kounye a pare pou kòmanse enplemantasyon plan an; 

KOUNYE A, TOUTFWA, MWEN, ANDREW M. CUOMO, Gouvènè Eta State New York, pa 

vèti otorite Konstitisyon ak Lwa Eta New York ban mwen, nan prezan dokiman sa mwen òdone, kòm yon 

mezi pwovizwa annatandan pasaj lwa Ogmante Laj la e ansanm avèk refòm ki nesesè ki gen rapò a lwa, ke 

plan an ap enplemante nan fason ki annaprè a: 

1. Komisyonè DOCCS te idantifye yon etablisman nan bi pou enkasere fi yo ansanm avèk jèn gasyon yo 

ki klasifye nan kategori sekirite minim ak mwayen separe yo de prizon adilt ki gen laj 18 ane oswa pi 

gran.  Mouvman jèn nan ap fèt nan plizyè faz pou pèmèt renovasyon nan etablisman an, avèk kalite 

mouvman sa kap kòmanse nan out 2016; e 

 

2. DOCCS ap jere etablisman sa avèk pwogram ak sèvis kap bay avèk konsiltasyon ak sipò fòmasyon ki 

soti nan OCFS.  Etablisman an ta dwe egalman gen ladan anplwaye ki fòme spesyalman pou sèvi jèn; 

e  

 

3. Komisyonè OCFS ap, an konjonksyon avèk Komisyonè DOCCS ak nenpòt lòt ajans eta osijè sèvis yo 

ki nesesè, fasilite fòmasyon spesyalize anpwlaye DOCCS, revize règleman ak pwosedi DOCCS pou 

popilasyon jèn sa epi bay konsiltasyon sou ka ki difisil yo.   Anplwaye klinik ak manadjè dosye OCFS 

yo ap patisipe nan apèl konferans, videyo konferans, vizit sant, sesyon fòmasyon pataje ak 

konsiltasyon dosye, pou ede  DOCCS nan adrese bezwen spesyalize jèn yo ki nan etablisman sa oswa 

etablisman yo.  Finalman, DOCCS ak OCFS ap antre nan yon Memorandòm Konpreyansyon osijè 

sèvis ak pwogram sa yo; e 

 

4. Komisyonè OMH ap afekte anplwaye nan etablisman sa sou yon baz sifizan aplentan pou reponn a 

egzijans yon “etablisman premye nivo” jan li defini nan sou-divizyon 27 seksyon 2 nan Lwa sou 

Koreksyon; ak   

5. Annakò avèk seksyon 504 nan Lwa sou Koreksyon, Komisyonè DOCCS ka konsidere yon demann 

nan etablisman koreksyon lokal la pou loje nenpòt jèn ki te resevwa yon santans defini enprizonman 

ki depase 90 jou nan kalite etablisman sa.   

 

ANPLIS, Dekrè Egzekitif sa ap antre anvigè touswit e lap rete anvigè jiska pwochen avi. 

 

 
F È T anba men mwen avèk So Prive Eta nan Vil Albany 

nan venn-dezyèm jou mwa desanm nan 

ane de mil kenz. 

 

 

 

PA GOUVÈNÈ A   

 

 

Sekretè Gouvènè a 

 


